
MALTA

QORTI TA' L-APPELL KRIMINALI

ONOR. IMHALLEF
DAVID SCICLUNA

Seduta tat-30 ta' April, 2013

Appell Kriminali Numru. 156/2013

lI-Pulizija
V.

Andrea Camilleri

[I-Qorti:

1. Rat l-imputazzjonijiet migjuba mill-Pulizija Ezekuttiva
kontra I-imsemmi Andrea Camilleri, detentur tal-karta ta’ |-
identita’ bin-numru 139583(M) talli:

(1) fil-lejl ta’ bejn is-6 u s-7 ta’ April 2013 f'dawn il-Gzejjer,
nagas milli jhares xi wahda u/jew aktar minn wahda mill-
kondizzjonijiet imposti fuqu mill-Qorti tal-Magistrati (Malta)
bhala Qorti Istruttorja, Magistrat Dr. E. Grima, LL.D.,
b’digriet datat 11 ta’ Lulju 2012, u li permezz tieghu I-
istess Andrea Camilleri nghata I|-helsien mill-arrest taht

diversi kundizzjonijiet, fosthom i jirrinkaza gewwa bejn il-
11.00 p.m. sas-6.00 a.m. ta’ I-ghada filghodu;

(2) fil-lejl ta’ bejn is-6 u s-7 ta’ April 2013 fdawn il-Gzejjer,
nagas milli jhares xi wahda u/jew aktar minn wahda mill-
kondizzjonijiet imposti fuqu mill-Qorti tal-Magistrati (Malta)
bhala Qorti Istruttorja, Magistrat Dr. A. Mizzi, LL.D.,
b’digriet datat 6 ta” Awwissu 2012, u li permezz tieghu I-
istess Andrea Camilleri nghata I|-helsien mill-arrest taht
diversi kundizzjonijiet, fosthom li jirrinkaza gewwa bejn il-
11.00 p.m. sal-5.00 a.m. ta’ I-ghada filghodu;

(3) nhar-is 7 ta’ April 2007 ghall-habta tas-6.30 a.m.
gewwa Hal-Luga hebb kontra Kirsty Micallef sabiex
jingurjaha, idejjagha jew jaghmillha hsara.

[I-Qorti giet mitluba sabiex, fkaz ta’ ntija, flimkien mal-
piena applikabbli ghar-reat imsemmi, tirrevoka contrario
imperio d-digrieti tal-helsien mill-arrest datat 11 ta’ Lulju
2012 u tordna l-arrest mill-gdid ta’ Andrea Camilleri, kif
ukoll li tordna li s-somma ta’ €10,000 bhala garanzija
personali u €1,000 depozitu li gew imposti fuqu sabiex
jaghmlu tajjeb ghall-benefi¢¢ju tal-helsien mill-arrest
tghaddi favur il-Gvern ta’ Malta, kif stipulat fl-artikolu
579(3) tal-Kapitolu 9 tal-Ligijiet ta’ Malta.

[I-Qorti giet mitluba sabiex, fkaz ta’ htija, flimkien mal-
piena applikabbli ghar-reat imsemmi, tirrevoka contrario
imperio d-digrieti tal-helsien mill-arrest datat 6 ta’ Awwissu
2012 u tordna l-arrest mill-gdid ta’ Andrea Camilleri, kif
ukoll li tordna |i s-somma ta’ €10,000 bhala garanzija
personali li gew imposti fuqu sabiex jaghmlu tajjeb ghall-
beneficcju tal-helsien mill-arrest tghaddi favur il-Gvern ta’
Malta, kif stipulat fl-artikolu 579(3) tal-Kapitolu 9 tal-
Ligijiet ta’ Malta.

[I-Qorti giet mitluba wkoll illi fkaz ta’ htija tipprovdi ghas-
sigurta’ ta’ Kirsty Micallef jew ghaz-zamma ta’ l-ordni
pubbliku, jew ghall-iskop ta’ protezzjoni tal-persuna leza
jew individwi ohra minn fastidju jew imgieba ohra li
tikkaguna biza’ ta’ vjolenza, tohrog ordni ta’ protezzjoni

kontra I-imsemmi Andrea Camilleri , u dan ai termini ta’ I-
artikolu 412C;

2. Rat is-sentenza tal-Qorti tal-Magistrati (Malta) bhala
Qorti ta’ Gudikatura Kriminali tat-8 ta’ April 2013 |i
permezz taghha dik il-Qorti, wara li semghet lill-parti Civili
Kirsty Micallef tirrinunzja ghall-azzjoni kriminali fil-konfront
ta’ l-imsemmi Andrea Camilleri, wara |i semghet |-
ammissjoni ta’ l-istess Andrea Camilleri ghall-ewwel u t-
tieni imputazzjonijiet, u wara li rat l-artikolu 579 tal-
Kapitolu 9 tal-Ligijiet ta’ Malta, ikkundannat Ilill-istess
Andrea Camilleri ghal perijodu ta’ tliet xhur prigunerija,
irrevokat contrario imperio d-digrieti tal-helsien mill-arrest
tal-11 ta’ Lulju 2012 u tas-6 ta’ Awwisu 2012 u ordnat ir-
riarrest tieghu b’effett immedjat. Inoltre stante r-rinunzja
ta’ Kirsty Micallef, iddikjarat il-procediment ezawrit in
kwantu jirrigwarda t-tielet imputazzjoni u astjeniet milli
tiehu konjizzjoni ulterjuri ta’ din it-tielet imputazzjoni;

3. Rat ir-rikors ta’ appell ta’ Andrea Camilleri pprezentat
fit-12 ta’ April 2013 fejn talab li din il-Qorti tirriforma s-
sentenza appellata billi tikkonfermaha fejn iddikjarat il-
procediment ezawrit fuq it-tielet imputazzjoni u, minkejja |-
ammissjoni fuq il-fatti, tirrevokaha fuq ir-reita’ peress illi
fir-reati li jagghu taht I-artikolu 574 il-provvediment tal-ksur
tal-kundizzjonijiet tal-liberta™ prowvizorja m’ghandux igib
kundanna penali, u fi kwalunkwe kaz, minflok il-piena
imposta fuq l-ewwel Zzewd imputazzjonijiet, taghti
provvediment illi aktar jaghmel ghall kaz flok il-piena
nflitta, u dan billi tibdel il-piena ghall-ewwel Zewg
imputazzjonijiet;

4. Rat l-atti kollha tal-kawza; rat il-fedina penali aggornata
ta’ l-appellant esebita mill-prosekuzzjoni b’ordni ta’ din il-
Qorti; semghet it-trattazzjoni; ikkunsidrat:

5. L-aggravji ta’ I-appellant huma s-segwenti:

“ll-Qorti  Kostituzzjonali fil-kawza ta’ John Grima vs
Avukat Generali deciza fis-16 ta’ Marzu 2011, fuq
kwistjoni simili kienet qalet illi I-Qorti Kriminali ghandha
tezamina jekk ksur ta’ kundizzjoni ta’ bail hijiex ta’ gravita'.

F'dak il-kaz pero’ ghandu jinghad illi I-akkuza kienet
tinkwadra taht I-artikolu 575 tal-Kodici Kriminali. Allura I-
kundizzjonijiet setghu jigu mposti. Imma I-kwistjoni ta’
semplicement tal-hin ma kinitx bizzejjed biex John Grima
jitlef il-liberta™ u anke jbati konsegwenzi ulterjuri. 1l-Qorti
Kostituzzjonali hassret dik I-ordni baghtet quddiem il-Qorti
Kriminali u John Grima gie mmultat erba’ mitt Ewro ghal
vjolazzjoni tal-hin.

“L-Artikolu 574 kontrastat mal-Artikolu 575

“Illi jidher illi m’huwiex ged jinghata kaz ghall-istruttura tal-

Kodici Kriminali illi hemm I|-Artikolu 574 illi huwa ta’
applikazzjoni generali u dan huwa segwit mill-Artikolu 575
tal-Kodici Kriminali illi huwa ristrett ghar-reati hemm

imsemmija. L-artikolu 575 ma kienx originarjament dak li
hu llum. Sakemm kien hemm is-sentenza Kostituzzjonali
Pullicino. Qabel ghal dawk ir-reati ma kienx jista” jinghata
helsien mill-arrest u wara nghata dak id-dritt pero” zdiedu
I-kundizzjonijiet.

‘i dawk il-kundizzjonijiet kollha ma gewx applikabbli
wkoll taht l-artikolu 574 illi, hlief ghal emenda zghira,
baga" sostanzjalment dak li kien. Il-bidla kienet illi flok
Gvernatur sar il-President ta’ Malta.

“Zdied l-artikolu 574A illi japplika ghal ezami ex officio tal-
Qorti tal-Magistrati meta I-persuna tkun tressget bl-arrest.
Dwar dan |-Avukat sottoskritt jaf xi ftit peress illi kien wara
s-sentenza tal-Qorti Ewropeja li kien fihom involut ta’ W.
vs Malta u Joseph Aquilina vs Malta. Fis-sub-artikolu 9
tal-Artikolu 574A, I-Avukat Generali ghandu dritt jaghmel
rikors u jappella pero- ma jistax juza r-ragunamenti tal-
Artikolu 575 illi japplikaw ghar-reati kontra s-sigurta’ tal-
Gvern jew delitti suggetti ghal piena tal-prigunerija ghall-
ghomor. F’dan il-kaz ir-reati addebitati, u cioe" li fughom
kien tpogga bil-helsien mill-arrest, I-ebda wiehed m’huma
ta’ din in-natura (li jagghu taht l-artikolu 575 tal-Kodici
Kriminali).

“L-iskop tal-bail huwa dak illi persuna titgieghed fil-liberta’,
ghax prezunta innocenti u illi tidher ghall-istess process
sas-sentenza.

“Ghalhekk il-kwestjoni hija: tenut kont tar-reati addebitati
lill-esponenti meta nghata I-helsien mill-arrest kienu
jaqghu taht I-Art 575? Setghu jigu mposti kundizzjonijiet?
Jekk le, inutli li wiehed jghid li ffirma ghalihom, ghax min
imponihom ma kellux s-setgha legali li jdahhalhom biex
jaghti I-helsien mill-arrest.

“Dwar il-Piena

“Tenut kont ta’ sentenzi simili li nghataw fuq ksur tal-hin,
il-piena karcerarja effettiva kienet gravuza.”

6. L-ewwelnett din il-Qorti tosserva illi hawn si trattava ta’
ammissjoni. Mill-verbal tat-8 ta’ April 2013 jirrizulta li din |-
ammissjoni kienet wahda inkondizzjonata. Il-partijiet
rilevanti tal-verbal jghidu hekk:

“L-imputat qed jirrispondi hati ghall-ewwel u t-tieni
imputazzjoni migjuba kontra tieghu.

17

“L-imputat wara li nghata zmien xieraq sabiex
jirrikunsidra I-ammissjoni tieghu, kompla jinsisti li jrid
jirregistra ammissjoni  ghall-ewwel u t-tieni
imputazzjoni migjuba kontra tieghu.”

7. Din il-Qorti tirreferi wkoll ghall-bran rilevanti fis-
sentenza appellata:

“Semghet l-ammissjoni ta’ l-imputat kif registrata fl-
atti tas-seduta ta’ nhar-it 8 ta’ April 2013 ghall-ewwel
(1) u t-tieni (2) imputazzjoni migjuba fil-konfronti
tieghu.

“Illi din il-Qorti osservat dak li jiddisponi I-artikolu
453(1) tal-Kap. 9 tal-Ligijiet ta’ Malta, u cioe’ wara li |-
imputat wiegeb li huwa hati, din il-Qorti wissietu

Pagna 5 minn 8
Qrati tal-Gustizzja



Kopja Informali ta' Sentenza

b’mod l-aktar solenni fuq il-konsegwenzi legali ta’ dik
it-twegiba tieghu u taghtu zmien xieraq sabiex jekk
irid jerga’ lura minnha u kien biss wara li stagsietu t-
tieni darba li 1-Qorti ghaddiet sabiex taghti kaz din I-
ammissjoni tieghu.

“Ili ghalhekk fuq Il-ammissjoni volontarja u
nkondizzjonata ta’ I-istess imputat, il-Qorti tiddikjara li
ma ghandhiex trig ohra salv li ssib lill-imputat hati ta’
l-ewwel (1) u t-tieni (2) imputazzjoni kif dedotti kontra
tieghu.”

8. Minn dan kollu huwa evidenti li I-ewwel Qorti hadet is-
salvagwardi mehtiega skond il-ligi gabel ma ddikjarat lill-
appellant hati ta’ I-ewwel zewg imputazzjonijiet. Inoltre

mill-istess verbal jirrizulta illi [-appellant kien debitament
assistit mill-istess difensur tieghu fdan I-appell. Ma
jirrizultax illi l-appellant quddiem I-ewwel Qorti kien

gieghed jammetti |-fatti izda mhux ir-reita’. Ghalhekk din il-
Qorti ma tistax tifhem kif issa qieghed jipprova jaghmel din
id-distinzjoni meta ma jirrizultax illi saret quddiem |-ewwel
Qorti.

9. Fi kwalunkwe kaz dawn il-proceduri ttiehdu a tenur ta’ I-
artikolu 579(2) tal-Kap. 9 tal-Ligijiet ta’ Malta li jipprovdi li
kull persuna I|i tonqos milli thares xi wahda mill-
kondizzjonijiet imposti mill-qorti fid-digriet taghha li bih
taghti I-nelsien mill-arrest taht garanzija tkun hatja ta’ reat.
M’hemm I|-ebda prova li |-kondizzjonijiet tal-helsien mill-
arrest fid-digrieti tal-11 ta’ Lulju 2012 u tas-6 ta’ Awissu
2012 ma sarux skond il-ligi. Kwindi setghu jittiehdu dawn
il-proceduri kontra |-appellant li, debitament assistit,
ghogbu jammetti ghall-imputazzjoniiet rilevanti.

10. Kwantu ghall-piena, jigi rilevat fl-ewwel lok li fit-termini
tal-gurisprudenza ormai kostanti tal-Qrati taghna, meta
jkun hemm ammissjoni huwa xi ftit jew wisq odjuz appell
minn piena sakemm din tkun tirrientra fil-limiti li tipprefiggi
I-ligi. Dan huwa hekk peress illi min jammetti jkun gieghed
jassumi r-responsabbilita’ tad-decizjoni li jkun ha u
jirrimetti ruhu ghal kull decizjoni dwar piena li I-Qorti tkun
tista’ tasal ghaliha. Naturalment dan ma jfissirx li din il-

Qorti u Qrati ohra ta’ appell ma jidhlux fezami akkurat tac-
cirkostanzi kollha biex jaraw jekk il-piena nflitta Kinitx
eccessiva jew le. Mhuwiex normali pero’, li tigi disturbata
d-diskrezzjoni ta’ |-ewwel Qorti jekk il-piena nflitta tkun
tidhol fil-parametri tal-ligi u ma jkun hemm xejn x’jindika li
kellha tkun ingas minn dik li tkun inghatat. Barra minn
hekk ammissjoni bikrija mhux bil-fors jew dejjem, jew b’xi
forma ta’ dritt jew awtomatikament, tissarraf f'riduzzjoni fil-
piena.

11. Is-subartikolu (2) ta’ I-artikolu 579 tal-Kodi¢i Kriminali
jaghti diskrezzjoni pjuttost wiesa lill-Qorti ghal dik li hija
piena: “il-piena ta’ multa jew ta’ prigunerija ghal zmien
ta’ mhux aktar minn sitt xhur, jew ghal multa u
prigunerija flimkien u l-ammont stabbilit fil-helsien
mill-arrest taht garanzija jista’ jigi konfiskat favur il-
Gvern ta’ Malta”. Inoltre skond is-subartikolu (3) ta’ I-
istess artikolu 579, il-Pulizija tkun tista’, fl-istess
procedimenti, titlob ir-revoka tal-helsien mill-arrest u I-
arrest mill-gdid ta’ dik il-persuna. Jigifieri meta |-ewwel
Qorti ddecidiet li timponi I-piena ta’ tliet xhur prigunerija u
tordna r-riarrest mill-gdid ta’ l-appellant, dan kien fil-
parametri ta’ dak li jipprovdi I-ligi. Hija waslet ghal din id-
decizjoni wara li kkunsidrat “li din mhux I-ewwel darba li
l-imputat kiser il-kondizzjoni ghall-helsien mill-arrest
u jidhrilha li fi¢-Cirkostanzi ghandha timponi piena
karcerarja effettiva”.

12. Issa, din il-Qorti jkollha tinnota li mill-fedina penali
aggornata ta’ l-appellant ma jirrizultawx kundanni
minhabba ksur ta’ kondizzjonijiet ta’ helsien mill-arrest, u
mill-atti ta’ din il-kawza ma jirrizulta li ngabet ebda prova
ta’ tali ksur. Ghalhekk I-ewwel Qorti ma setghetx taghmel
tali konsiderazzjoni galadarba ma tirrizultax mill-atti.

13. Fil-kaz in ezami I-kondizzjonijiet li ammetta li kiser I-
appellant kienu dawk tal-hin ta’ rinkazar. Interessanti
huwa I-fatt illi, ghalkemm fl-istgarrija tieghu jghid illi hareg
mid-dar fil-5.40 a.m., huwa xorta ammetta t-tieni
imputazzjoni li tirrigwarda d-digriet tas-6 ta’ Awissu 2012
fejn il-hinijiet li fihom I-appellant kellu jkun id-dar kienu
bejn il-11.00 p.m. u [-5.00 a.m.

14. Din il-Qorti, pero’, ma tistax ma tishagx illi d-digrieti
tal-Qorti, u fdan il-kaz il-kondizzjonijiet li tahthom I-
appellant gie akkordat il-helsien mill-arrest bid-digrieti
imsemmija, ghandhom jigu osservati skrupolozament u ad
litteram. Ghalhekk, filwaqt illi tagbel li I-piena fdan il-kaz
ghandha tibga’ wahda kar¢erarja, in vista tac-¢irkostanzi
spjegati fil-paragrafi precedenti (12 u 13), irid ikun hemm
necessarjament temperament fil-piena.

15. Ghal dawn il-motivi tiddeciedi billi tirriforma s-sentenza
appellata, tirrevokaha in kwantu kkundannat lill-imsemmi
Andrea Camilleri ghal perijodu ta’ tliet xhur prigunerija u in
kwantu rrevokat contrario imperio d-digrieti tal-11 ta’ Lulju
2012 u tas-6 ta’ Awissu 2012 u ordnat r-riarrest tieghu, u
minflok tikkundannah ghal prigunerija ghal perijodu ta’
xahar.

< Sentenza Finali >

